
2015-imi Inatsisartut ukiakkut ataatsimiinnissaannut Nuussuarmi Upernaviup nunaqarfiisa 

ilaanni nutaamik illu sullivimmik nakorsiartarfittalerlugu sananermut atatillugu pissutsinik 

aningaasatigullu tunngasunik misissuinissamut Naalakkersuisut peqquneqarnissaannik Inat-

sisartut aalajangiiffigisassaattut siunnersuut. 

(Inatsisartunut ilaasortaq Hans Enoksen, Partii Naleraq) 

 

Siumumiit aallarniutigalugu Inatsisartunut ilaasortaq Hans Enoksen Partii Naleqqamiit aalaja-

ngiiffigisassatut siunnersuummik massuminnga saqqummiussaqarneranut qutsavigaarput. 

 

Nunaqarfiit inuiaqatigiinni pingaarutilerujussuupput, nunaqarfiimmi tassaapput nunatta ataatsi-

moorneranut nakooqutaasut. Nunaqarfiillu nunatta ineriartortinneqarnerani pingaarutilimmik inissi-

simanerat sutigut tamatigut pitsaasumik sinaakkusersorneqarnissaat tamatta akisussaaffigaarput, 

tamanna aamma nunaqarfimmiut pisortanit kiffartuunneqarnerat sulliveqartinneqarnerallu eqqarsaa-

tigigaanni. 

 

Nunatsinni silaannaap allangorneratigut qeriuaannartullu aanneratigut ajornartorsiutaalertartut 

sanaartornerup iluani takussaaleraluttuinnarput. Sanaartornerullu iluani pioreersunik iluarsaasisari-

aqalernernik kinguneqarput, soorluttaaq aamma aalajagiifigisassatut siunnersuuteqartup tunngavi-

lersuutigisamini tamanna erseqqissaatigigaa. Qeriuaannartummi ilaatigut aanneratigut Nuussuarmi 

illu sullivimmut kommuunip allaffianut peqqinnissaqarfimmilu nakorsiartarfimmut maannakkut 

ajornartorsiutaalersoq tungavilersuutigaa. 

 

Nuussuarmi illu sullivik peqqinnissaqarfiup nakorsiartarfia kommuunillu allaffia ataatsimut attuu-

matillugit sanaajupput, qeriuaannartullu aanneratigut iluarsaatariaqalersimallutik. Illut pineqartut 

nunaqarfimmi qitiupput, taamaattumillu kommuuni suleqatigalugu suliassaallutik. 

 



 

Sanaartornerup iluani aammalu nunaqarfimmi pineqartumi misilittagaqarfigineqarpoq qeriu-

aannartup aanneratigut pisiniarfik siusinnerusukkut taamatut innarlerneqarsimasoq sanaartornermik 

suliallit iluarsillugu suliarisimammassuk iluatsittumik. 

 

Nutaamik sanaartornissamik misissuinissamut ilangullugu Siumumiit kaammattuutigerusupparput 

kommuuni qanimut peqatigalugu ilangullugu misissorneqassasoq ullumikkut illut pioreersut piaar-

nerusumik qanoq ilillutik aaqqiivigineqarnissaat misilittagaareersut iluaqutigalugit aaqqiivigineqar-

nissaat. 

 

Suliassamilu uani pineqartumi Qaasuitsup kommuuniata suleqataanissaa pingaarutilerujussuuvoq, 

taamaattumillu suliassap ingerlanneqarnerani Qaasuitsup kommuunia qanimut suleqatigalugu inger-

lanneqassasoq kaammattuutigaarput.  

 

Aaqqiiniarluni maannamut suliniutaasut ilangullutik ataatsimiititaliami nalilersorneqarnissaat sule-

qatigiiffiunissaallu pingaaruteqarput, taamaattumik suliap aappassaaneerneqartinnani ataatsimiitita-

liami susassaqartumi suliarineqarnissaa Siumumiit innersuupparput. 

 

Anders Olsen,  

Siumut 

 

  

 

  

 

 


